
TAKRIF

“Anugerah Dekan” bermaksud pengiktirafan yang diberikan oleh Fakulti kepada pelajar yang mencapai kecemerlangan 
akademik bagi sesuatu semester dan memperolehi PNG 3.7 dan ke atas.

“Dekan” bermaksud Ketua bagi sesuatu Fakulti, Pusat atau Sekolah yang dilantik oleh Naib Canselor menurut seksyen 
24(4) Perlembagaan Universiti dan hendaklah mempunyai kuasakuasa seperti yang ditetapkan oleh Perlembagaan, 
Statut dan Kaedah.

“Fakulti” bermaksud entiti akademik utama dan merupakan pihak berkuasa Universiti yang ditubuhkan mengikut seksyen 
16(1) Perlembagaan Universiti dan hendaklah menjalankan pengajaran bagi program-program Sarjana Muda, Sarjana 
dan Kedoktoran Falsafah sebagaimana yang ditetapkan oleh Senat dan hendaklah juga menjalankan penyelidikan, 
perundingan dan perkhidmatan untuk kecemerlangan ilmuwan dan profesionalisme dan ianya bukanlah sebahagian 
daripada Akademi atau Institut.

“Jam Pembelajaran” bermaksud jumlah masa pembelajaran yang diperlukan untuk memenuhi keperluan kredit.

“Kredit” bermaksud nilai yang diberi kepada sesuatu kursus untuk melambangkan beban pembelajaran kursus berkenaan.

“Kuliah” bermaksud kelas pembelajaran sesuatu kursus.

“Kursus Elektif Universiti” bermaksud kursus yang diambil sama ada daripada program lain di dalam atau di luar Fakulti. 

“Kursus Teras” bermaksud kursus yang wajib diambil oleh pelajar bagi sesuatu program.

“Lulus Kursus” ialah pencapaian gred minimum sesuatu kursus yang ditetapkan oleh Universiti

“Pemindahan Kredit Dengan Gred” bermaksud proses pemindahan gred kepada kursus-kursus yang telah diluluskan 
pemindahan kredit secara mendatar/horizontal (kursus yang berada ditahap kelayakan yang sama) sahaja dan tidak 
terpakai kepada kursus-kursus yang diluluskan pemindahan kredit secara menegak/vertical. Kredit dikira dalam kredit 
bergraduat pelajar dan gred kursus diambil kira dalam pengiraan PNG dan PNGK. Pindah gred hendaklah berasaskan 
kepada pemetaan kandungan antara kursus-kursus yang berkenaan.

“Pemindahan Kredit Melintang (Horizontal)” bermaksud pindah kredit dari pengajian pada tahap kelayakan yang sama 
dengan pengajian yang sedang diikuti.

“Pemindahan Kredit Menegak (Vertical)” bermaksud pindah kredit dari pengajian pada tahap kelayakan rendah ke 
peringkat yang lebih tinggi.

“Pendaftaran Kursus” bermaksud proses pelajar mendaftar kursus tertentu dalam sesuatu program dalam tempoh yang 
ditetapkan.

 “Pendaftaran Pelajar” bermaksud proses pelajar mendaftar program dan semester serta menjelaskan yuran pengajian 
dalam tempoh yang ditetapkan. 

“Penilaian” bermaksud suatu proses membuat pertimbangan dan keputusan mengenai prestasi pelajar bersandarkan 
kepada standard tanda aras yang dinyatakan oleh kriteria prestasi dan sasaran prestasi bagi sesuatu hasil pembelajaran 
berdasarkan bukti yang telah diperolehi oleh proses pentaksiran.

“Penilaian Akhir” bermaksud penilaian yang merangkumi penilaian akhir semester, persembahan/pembentangan akhir 
dan projek akhir.

“Penilaian Berterusan” bermaksud proses penilaian yang dilakukan secara berterusan di sepanjang perjalanan kursus/
modul. Ia juga meliputi proses penilaian yang digunakan untuk mentaksir tahap pencapaian kursus yang ditawarkan oleh 
sesuatu program ke arah menyokong pencapaian hasil pembelajaran program.

“Pemindahan Kredit Tanpa Gred” bermaksud proses pemindahan kredit kursus yang telah diambil oleh pelajar dalam 
sesuatu program ke program yang lain yang membawa kepada penganugerahan kelayakan yang ditawarkan oleh 
institusi yang sama atau institusi yang berbeza. Pindah kredit boleh dilakukan dengan pemindahan kredit daripada 
program pengajian peringkat rendah ke peringkat yang lebih tinggi daripada institusi yang diiktiraf (vertical). Kredit yang 
dipindahkan diambil kira untuk bergraduat tetapi tidak digunakan dalam pengiraan PNG dan PNGK. Proses pindah kredit 
hendaklah berasaskan kepada pemetaan kandungan antara kursus-kursus yang berkenaan. 

“Pengecualian Kursus” bermaksud proses mengecualikan seseorang pelajar daripada mengambil kursus dalam program 
yang diikuti atas sebab-sebab tertentu, tetapi beliau perlu menggantikan kursus yang dikecualikan dengan kursus lain 
bagi mencukupkan keperluan kredit pengijazahan.

“Purata Nilai Gred Kumulatif (PNGK)” bermaksud jumlah mata nilaian yang diperolehi bagi semua semester dibahagikan 
dengan jumlah keseluruhan kredit dari semester mula hingga semester terkini. 

“Purata Nilai Gred Semester (PNGS)” bermaksud jumlah mata nilaian yang diperolehi bagi setiap semester dibahagikan 
dengan jumlah jam kredit yang diambil dalam semester tersebut.

“Program” bermaksud gabungan kursus yang membentuk kurikulum program pengajian yang diluluskan oleh Universiti 
dan Kementerian berkenaan untuk tujuan penganugerahan ijazah.

“Program Mobiliti Keluar” bermaksud suatu program yang melibatkan proses pembelajaran dan pengajaran akademik 
sama ada dalam bentuk outbound (pelajar UMK ke luar ) dalam tempoh satu atau dua semester.

“Program Mobiliti Masuk” bermaksud suatu program yang melibatkan proses pembelajaran dan pengajaran akademik 
sama ada dalam bentuk inbound (pelajar luar ke UMK) dalam tempoh satu atau dua semester.

“Pentaksiran” bermaksud suatu kaedah pengumpulan data langsung dan tidak langsung serta bukti pembelajaran pelajar 
yang dijalankan secara sistematik, berterusan dan berulang dengan menggunakan sumber yang pelbagai dan berbeza.

“Peperiksaan” bermaksud apa-apa cara atau kaedah penilaian yang menyebabkan markah atau gred diberikan bagi 
sesuatu kursus atau sebahagian daripada kursus tersebut.

“Senat” bermaksud badan akademik Universiti yang tertakluk kepada statut, kaedah-kaedah dan peraturan-peraturan 
dan berhak mengawal dan memberikan arahan secara am mengenai pengajaran, penyelidikan, peperiksaan, pengurniaan 
ijazah, diploma, sijil dan kepujian akademik yang lain. 

“Tempoh pemastautin” bermaksud masa keberadaan (secara fizikal/ tidak fizikal) pelajar di UMK. 

Garis Panduan Pemindahan Kredit Fakulti Keusahawanan dan Perniagaan ini mengandungi panduan pengurusan 
permohonan pemindahan kredit pelajar bagi semua program di peringkat Sarjana Muda di Fakulti Keusahawanan dan 
Perniagaan (FKP), Universiti Malaysia Kelantan (UMK).

Garis Panduan ini dibangunkan sebagai rujukan kepada pelajar dalam mengemukakan permohonan pemindahan kredit. 
Garis panduan ini juga bertujuan bagi membantu penyelaras pasca diploma bagi setiap program dan pentadbir FKP dalam 
mempercepatkan proses pengurusan permohonan pelajar untuk pemindahan kredit di FKP, UMK.

Antara perkara yang dibincangkan dalam garis panduan ini adalah seperti berikut:

Bab 1: Pengenalan
Bab 2: Kriteria Pemindahan Kredit
Bab 3: Prosedur Permohonan
Bab 4: Struktur Penawaran Kursus di FKP 
Bab 5: Senarai Kursus Layak Mohon Pemindahan Kredit
Bab 6: Senarai Kursus Setara dan Tidak Setara yang Pernah Dinilai
Bab 7: Kuasa Senat

Garis Panduan Pemindahan Kredit Fakulti Keusahawanan dan Perniagaan ini hendaklah dibaca bersama dengan Buku 
Peraturan Akademik Universiti Malaysia Kelantan (versi terkini).

Bab 1 Pengenalan

•	 Menegak (Vertical) - pemindahan kredit daripada peringkat rendah ke peringkat yang lebih tinggi, seperti diploma ke 
sarjana muda. Kredit kursus yang dipindahkan diambil kira dalam pengiraan kredit bergraduat, tetapi gred kursus 
tidak diambil kira dalam PNGS dan PNGK pelajar.

•	 Melintang (Horizontal) - pemindahan kredit daripada program di tahap kelayakan yang sama, seperti sarjana muda ke 
sarjana muda. Ianya merangkumi pelajar yang telah:
- Menukar program lain, sama ada di fakulti yang sama atau fakulti lain; atau
- Berpindah pengajian dari Institusi Pengajian Tinggi (IPT) lain ke UMK, tertakluk kepada syarat pemastautin pelajar   
    iaitu sekurang-kurangnya satu semester sebelum pengijazahan; atau
- Mengikuti kursus di IPT lain dalam dan luar negara, seperti program mobiliti atau program pertukaran pelajar

Bab 2 Kriteria Pemindahan Kredit
KATEGORI PEMINDAHAN KREDIT

•	 Gred kursus terdahulu perlulah mencapai minimum gred C.
•	 Nilai jam kredit kursus terdahulu (satu atau kombinasi beberapa kursus) hendaklah setara atau lebih tinggi daripada 

nilai jam kredit kursus terkini.
•	 Kesetaraan silibus antara kursus terdahulu dan kursus terkini hendaklah tidak kurang daripada 80%.
•	 Kursus yang boleh dipindahkan kredit hendaklah daripada program yang telah mendapat akreditasi (termasuk 

akreditasi sementara)/ pengiktirafan dari badan yang berautoriti di negara berkenaan.

Pemindahan kredit maksimum untuk kursus peringkat Diploma ke peringkat Sarjana Muda adalah sebanyak 50% daripada 
jumlah kredit di peringkat Sarjana Muda dengan ketetapan berikut:

Nota:
•	 Pelajar yang ingin melanjutkan pengajian kali kedua dalam peringkat yang sama dengan kelayakan dimiliki boleh 

dipertimbangkan untuk membuat pemindahan kredit. Tiada had pemindahan kredit tertakluk kepada syarat pindah 
kredit sekiranya berada di IPT yang sama. Pelajar yang melanjutkan pengajian kali kedua di IPT yang berbeza, 
pemindahan kredit adalah tertakluk kepada tempoh pemaustatin pelajar.

•	 Pelajar yang sedang mengikuti program dan ingin menukar ke program lain dalam bidang yang sama dengan program 
yang sedang diikuti boleh dipertimbangkan untuk pemindahan kredit. Sekiranya program tersebut diambil di IPT yang 
sama, tiada had pemindahan kredit tertakluk kepada syarat pindah kredit. Walau bagaimanapun, sekiranya program 
yang akan diikuti adalah di IPT berbeza, pemindahan kredit tertakluk kepada syarat pemastautin pelajar.

SYARAT UMUM PEMINDAHAN KREDIT

PERATUS PEMINDAHAN KREDIT (%) GRED MINIMUM KURSUS

1 HINGGA 30 GRED C

31 HINGGA 50 GRED B

Nota:

•	 Pelajar yang telah berhenti pengajian dan kemudiannya ingin menyambung semula pengajian dalam program yang 
lain di peringkat yang sama boleh dipertimbangkan untuk pemindahan kredit. Sekiranya program tersebut diambil 
di IPT yang sama, tiada had pemindahan kredit tertakluk kepada syarat pindah kredit. Sekiranya program yang ingin 
diikuti di PPT yang berbeza, pemindahan kredit tertakluk kepada tempoh pemaustatin pelajar.

•	 Pelajar yang sedang mengikuti suatu program dan dalam masa yang sama mengambil beberapa kursus di IPT yang 
lain (contoh program mobiliti atau program pertukaran pelajar) boleh dipertimbangkan untuk pemindahan kredit 
tertakluk kepada tempoh pemaustatin iaitu sekurang-kurangnya satu (1) semester di IPT yang menganugerahkan 
kelayakan.

•	 Sebelum membuat permohonan pemindahan kredit, pelajar diwajibkan untuk membuat semakan terperinci 
berdasarkan Senarai Kursus Layak Mohon Pemindahan Kredit di FKP (Bab 5 Garis Panduan) dan Senarai Kursus 
Setara dan Tidak Setara yang Pernah Dinilai (Bab 6 Garis Panduan).

•	 Pelajar perlu memohon pemindahan kredit dengan mengisi borang yang disediakan (LAMPIRAN 1) mengikut fakulti 
di UMK. Satu borang permohonan mewakili satu fakulti di UMK.

•	 Permohonan yang lengkap hendaklah diserahkan kepada Penyelaras Pasca Diploma program masing-masing pada 
masa yang telah ditetapkan dengan menyertakan bersama:
i) Transkrip akademik
ii) Silibus kursus terdahulu (sekiranya kursus terdahulu tidak tersenarai di dalam Bab 6 Garis Panduan)

Bab 3 Prosedur Permohonan

•	 Permohonan yang tidak lengkap atau lewat tidak akan diproses.
•	 Pelajar hendaklah membuat salinan permohonan bagi tujuan rujukan dan simpanan pelajar.
•	 Kecuaian pelajar semasa membuat permohonan pemindahan kredit yang menjejaskan proses pemindahan kredit 

pelajar tersebut dan sebarang pindaan selepas tempoh permohonan tidak akan dilayan.
•	 Panduan bagi mengisi borang adalah seperti berikut:











Bab 4 Struktur Penawaran Kursus di FKP
JADUAL 4.1
Struktur Penawaran Kursus Sarjana Muda Keusahawanan (2u2i) dengan Kepujian

JADUAL 4.6
Struktur Penawaran Kursus Sarjana Muda Perakaunan dengan Kepujian

JADUAL 4.6
Struktur Penawaran Kursus Sarjana Muda Perakaunan dengan Kepujian

Bab 5 Senarai Kursus Layak Mohon 
Pemindahan Kredit

Senarai Kursus Layak Mohon Pemindahan Kredit di FKP: Sarjana Muda Keusahawanan (2u2i) dengan Kepujian

JADUAL 5.1

Senarai Kursus Layak Mohon Pemindahan Kredit di FKP: Sarjana Muda Keusahawanan (Logistik dan Perdagangan 
Pengedaran) dengan Kepujian

JADUAL 5.2

Senarai Kursus Layak Mohon Pemindahan Kredit di FKP: Sarjana Muda Keusahawanan (Perdagangan) dengan Kepujian

JADUAL 5.3

Senarai Kursus Layak Mohon Pemindahan Kredit di FKP: Sarjana Muda Keusahawanan (Peruncitan) dengan Kepujian

JADUAL 5.4

Senarai Kursus Layak Mohon Pemindahan Kredit di FKP: Sarjana Muda Pentadbiran Perniagaan (Kewangan dan 
Perbankan Islam) dengan Kepujian

JADUAL 5.5

Senarai Kursus Layak Mohon Pemindahan Kredit di FKP: Sarjana Muda Perakaunan dengan Kepujian

Senarai Kursus Layak Mohon Pemindahan Kredit di FBI

JADUAL 5.6

JADUAL 5.7



Bab 6 Senarai Kursus Setara dan Tidak 
Setara yang pernah Dinilai

47 GARIS PANDUAN PEMINDAHAN KREDIT

Kuasa Senat boleh mengecualikan apa-apa syarat yang terkandung di dalam Buku Garis Panduan ini.

Bab 7 Kuasa Senat

Lampiran

